ქალბატონო მელანო,
თქვენი 2017 წლის 8 ნოემბრის N MIA 1 17 02701099 წერილის პასუხად, რომელიც ეხება ამერიკის შეერთებული შტატების სახელმწიფო დეპარტამენტის მიერ ტერორიზმის შესახებ (Country Reports on Terrorism), ყოველწლიური ანგარიშის მომზადების საკითხს, წარმოგიდგენთ ინფორმაციას მოწყვლადი ჯგუფებისა და უმცირესობების საზოგადოებაში ინტეგრაციის ხელშეწყობის უზრუნველსაყოფად განხორციელებული ღონისძიებების თაობაზე, საქართველოს შრომის, ჯანმრთელობისა და სოციალური დაცვის სამინისტროს კომპეტენციის შესაბამისად:
საქართველოს მთავრობის პოლიტიკა მიმართულია შექმნას სოციალური დაცვის ისეთი სისტემა, რომელიც შეამცირებს მოსახლეობის სიღარიბითა და ხანდაზმულობით გამოწვეულ სოციალურ რისკებს, ხელს შეუწყობს შეზღუდული შესაძლებლობის მქონე პირებსა და სხვა მოწყვლად ჯგუფებს  ინტეგრირდნენ ქვეყნის სოციალურ და ეკონომიკურ ცხოვრებაში. საქართველოს მთავრობა აღიარებს დემოკრატიული განვითარების, ადამიანის უფლებათა და ძირითად თავისუფლებათა პატივისცემის, კანონის უზენაესობისა და ეფექტიანი  მმართველობის პრინციპებს, რომელთაც  ეფუძნება სახელმწიფო პოლიტიკა.
საქართველოში მცხოვრები ყველა ადამიანი თანასწორია, ამიტომაც სოციალური დახმარების სფეროში საქართველოში მოქმედი კანონმდებლობით კანონით გარანტირებული  ადამიანის უფლებების დაცვა ყველაზე ერთნაირად ვრცელდება.  სამართლიანობა და მიუკერძოებლობა ამოსავალი პრინციპია მოსახლეობის სოციალური დაცვის გარანტიებით უზრუნველყოფის საკითხების გადაწყვეტისას.
საქართველოში სოციალური დაცვის სისტემა მოიცავს სხვადასხვა სახის სოციალური დახმარებისა და მხარდაჭერის პროგრამებს ისეთი მოწყვლადი ჯგუფებისთვის, როგორიცაა: ხანდაზმულები, შეზღუდული შესაძლებლობის მქონე პირები (მათ შორის ბავშვები), სოციალურად დაუცველთა ბაზაში რეგისტრირებული ოჯახები, მარჩენალდაკარგულები და სხვა. ქვეყანაში გაიცემა ისეთი სახელმწიფო გასაცემლები როგორიცაა: სახელმწიფო პენსია განკუთვნილი ასაკით პენსიონერთათვის, სახელმწიფო კომპენსაცია განსაკუთრებული ჯგუფებისათვის, სოციალური პაკეტი შშმ პირთათვის/ბავშვთათვის. სოციალური დაცვის სისტემა მოიცავს ასევე არაფულად სოციალურ დახმარებებს - სოციალურ სერვისებს ხანდაზმულთათვის, მზრუნველობამოკლებულ ბავშვთათვის და შშმ პირთათვის/ბავშვთათვის, ოჯახური ძალადობის მსხვერპლთათვის.   სოციალური დაცვის პროგრამები სრულად ფინანსდება სახელწმიფო ბიუჯეტიდან.
ამასთან, საქართველოში 2013 წლიდან მოქმედებს საყოველთაო ჯანდაცვის პროგრამა, რომელის ფარავს გეგმიურ ამბულატორიულ, გადაუდებელ ამბულატორიულ-სტაციონარულ და გეგმიურ ქირურგიულ მომსახურებას, ასევე, ონკოლოგიური დაავადებების მკურნალობასა და მშობიარობას. პროგრამის მოსარგებლეები არიან საქართველოს მოქალაქეობის დამადასტურებელი დოკუმენტის, პირადობის ნეიტრალური მოწმობის, ნეიტრალური სამგზავრო დოკუმენტის მქონე პირები, ასევე საქართველოში სტატუსის მქონე მოქალაქეობის არმქონე პირები, საქართველოში თავშესაფრის მაძიებელი პირები, ლტოლვილის ან ჰუმანიტარული სტატუსის მქონე პირები. პროგრამა მოქმედებს ქვეყნის მთელ ტერიტორიაზე, როგორც საზღვრისპირა, ისე სხვა რეგიონებში.
[bookmark: _GoBack]საყოველთაო ჯანდაცვის პროგრამის გარდა, მოსახლეობის წინაშე სახელმწიფოს მიერ ნაკისრი ვალდებულებები ხორციელდება საზოგადოებრივი ჯანმრთელობის დაცვის და პრიორიტეტულ სფეროებში მოსახლეობისათვის სამედიცინო მომსახურების მიწოდების პროგრამებით.  
საზოგადოებრივი ჯანმრთელობის დაცვის პროგრამები მოიცავს გადამდებ და არაგადამდებ დაავადებათა პრევენციის, მოსახლეობის იმუნიზაციის, დაავადებათა ადრეული გამოვლენისა და სკრინინგის ხელშეწყობის, ტუბერკულოზის, მალარიის, C ჰეპატიტის, აივ ინფექცია/შიდსის, სქესობრივი გზით გადამდები ინფექციების გავრცელების კონტროლის და ცხოვრების ჯანსაღი წესის დამკვიდრების ღონისძიებების განხორციელებას საქართველოს მთელ ტერიტორიაზე.
მოსახლეობისათვის სამედიცინო მომსახურების მიწოდება პრიორიტეტულ სფეროებში გულისხმობს ინტეგრირებული სამედიცინო სერვისების გეოგრაფიული ხელმისაწვდომობის უზრუნველყოფას ფსიქიკური ჯანმრთელობის, დიაბეტის მართვის, ბავშვთა ონკოჰემატოლოგიური მომსახურების, დიალიზისა და თირკმლის ტრანსპლანტაციის, ინკურაბელურ პაციენტთა პალიატიური მზრუნველობის, იშვიათი დაავადებების მქონე და მუდმივ ჩანაცვლებით მკურნალობას დაქვემდებარებულ პაციენტთა მკურნალობის, სასწრაფო გადაუდებელი დახმარების, სოფლის ექიმის და რეფერალური მომსახურების პროგრამების მეშვეობით.
დამატებით მოგახსენებთ, რომ სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის კომპეტენციის ფარგლებში, მიმდინარე წლის განმავლობაში ბიოლოგიური და საზოგადოებრივი ჯანმრთელობის უსაფრთხოების მიმართულებით განხორციელდა შემდეგი ღონისძიებები:
· აშშ-ს და საქართველოს მთავრობებს შორის 2014 წელს დადებული ერთობლივი გარდამავალი ხელშეკრულების (JTA) ფარგლებში, საქართველოს მთავრობამ 2017 წელს  სრულად აიღო ვალდებულება რ. ლუგარის საზოგადოებრივი ჯანრთელობის კვლევითი  ცენტრის ბიოუსაფრთხოებისა და ბიოლოგიური დაცვის მიმართულებით.
· დაინერგა პათოგენების მოძრაობის კონტროლის სისტემა (PACS), რომელიც ბიოლოგიური დაცვის კომპონენტს წარმოადგენს და აძლიერებს პათოგენების დაცულობას ბაქტერიებისა და ვირუსების ეროვნულ საცავში. 
· გაძლიერდა რ. ლუგარის საზოგადოებრივი ჯანრთელობის კვლევით  ცენტრში ბიოლოგიური დაცვის მონიტორინგის სისტემა, კერძოდ, თვალის სკანერის მოძველებული აპარატურა ჩანაცვლდა თითის ანაბეჭდის სისტემით და მოქმედებს 24-საათიანი ელექტორნული მონოტორინგი.

პატივისცემით,
